
КОМИ РЕСПУБЛИКАСА ПРАВИТЕЛЬСТВОЛÖН

ШУÖМ

Коми Республикаса государственнöй эмбурö пырысь помавтöм стрöитчан объектъяс инвентаризуйтöм  да овмöс уджö найöс пыртöм йылысь

Коми Республикаса Правительство шуис:

1. Вынсьöдны Коми Республикаса государственнöй эмбурö пырысь помавтöм стрöитчан объектъяс инвентаризуйтöм да наöн водзö вылö вöдитчöм кузя вöзйöмъяс дасьтöм кузя ведомствокостса комиссия йылысь положение содтöдын индöм серти.

2. Коми Республикаса эмбур министерстволы лöсьöдны да вынсьöдны Коми Республикаса государственнöй эмбурö пырысь помавтöм стрöитчан объектъяслысь инвентаризация нуöдöм кузя методическöй индöдъяс да инвентаризуйтан опись форма.

3. Коми Республикаса министерствояслы да олöмö пöртысь власьт мукöд органлы:

котыртны уджалан группаяс, медым нуöдны инвентаризация, учёт  да лöсьöдны Коми Республикаса государственнöй эмбурö пырысь помавтöм стрöитан объектъясöн водзö вылö вöдитчöм кузя вöзйöмъяс, торйöн тöдчöдны торъя мога республиканскöй уджтасъяс серти стрöитан объектъяс;

Коми Республикаса государственнöй эмбурö пырысь помавтöм стрöитчан объектъяслысь реестр артмöдöм могысь нуöдны Коми Республикаса государственнöй эмбурö пырысь помавтöм стрöитан объектъяслысь планын пасйытöм инвентаризация да веськöдны инвентаризационнöй описьяссö Коми Республикаса эмбур министерствоö 2004 во июнь 1 лунöдз;

быд во отчётнöй вося октябр 1 лунсянь декабр 31 лунöдз нуöдны вося инвентаризация да отчётнöй бöрас мунысь воын январ 15 лунöдз мöдöдны Коми Республикаса государственнöй эмбурö пырысь помавтöм стрöитан объектъяслысь инвентаризационнöй описьяссö Коми Республикаса эмбур министерствоö;

мöдöдны быд квартал Коми Республикаса государственнöй эмбурö пырысь помавтöм стрöитан объектъяс инвентаризуйтöм да наöн водзö вылö вöдитчöм кузя вöзйöмъяс дасьтöм кузя  ведомствокостса комиссиялы  кварталлöн медводдза тöлысьлöн 5-öд лунöдз Коми Республикаса государственнöй эмбурö пырысь помавтöм стрöитан объектъясöн, сы лыдын торъя мога республиканскöй уджтасъяс серти стрöитан объектъясöн водзö вылö вöдитчöм да наöн веськöдлöм кузя вöзйöмъяс.

4. Коми Республикаса эмбур министерстволы петкöдлöм инвентаризационнöй описьяс подув вылын лöсьöдны Коми Республикаса государственнöй эмбурö пырысь помавтöм стрöитан объектъяслысь, сы лыдын торъя мога республиканскöй уджтасъяс серти стрöитан объектъяслысь, реестр.
Коми Республикаса Юралысь                                                    В. Торлопов

Сыктывкар

2003 вося декабр 25 лун

277 №

Вынсьöдöма 

Коми Республикаса Правительстволöн

2003 во декабр 25 лунся 277№-а шуöмöн

(содтöд)

Коми Республикаса государственнöй эмбурö пырысь 

помавтöм стрöитан объектъяс инвентаризуйтöм  

да наöн водзö вылö вöдитчöм кузя вöзйöмъяс дасьтöм кузя 

ведомствокостса комиссия йылысь 

положение

1. Коми Республикаса государственнöй эмбурö пырысь помавтöм стрöитан объектъяс инвентаризуйтöм да наöн водзö вылö вöдитчöм кузя вöзйöмъяс дасьтöм кузя ведомствокостса комиссия (водзö-Комиссия):

анализируйтö Коми Республикаса министерствояслысь да олöмö пöртысь власьт мукöд органлысь Коми Республикаса государственнöй эмбурö пырысь помавтöм стрöитан объектъяслысь инвентаризация, учёт  да наöн водзö вылö вöдитчöм кузя вöзйöмъяс лöсьöдöм кузя (водзö-уджалан группаяс), Коми Республикаса государственнöй эмбурö пырысь помавтöм стрöитан объектъяслысь инвентаризация да учёт нуöдöм йылысь, техническöй состояние йылысь юöр, а сiдзжö Коми Республикаса государственнöй эмбурö пырысь помавтöм стрöитан объектъясöн водзö вылö вöдитчöм кузя вöзйöмъяс (водзö-объектъяс), сы лыдын кодъяс стрöитчöны торъя мога республиканскöй уджтасъяс кузя:

дасьтö объектъясöн водзö вöдитчöм кузя вöзйöмъяс, сы лыдын:

а) объектъяс вузалöм кузя;

б) федеральнöй либö муниципальнöй эмбурö объектъяс сетöм кузя;

в) объектъяс стрöитны помалöм кузя;

г) объектъяс сувтöдлöм кузя;

д) Коми Республикаса государственнöй öтувъя предприятиеясöн овмöсын кутан объектъяс вузалöм, овмöс котыръяслöн да товаришествояслöн уставнöй (тэчан капиталö) вклад пыртöм вылö сöгласие сетöм кузя.

2. Комиссияö пырöны Коми Республикаса министерствоясöс петкöдлысьяс. Комиссияö пырöны Комиссияöн веськöдлысь, Комиссияöн веськöдлысьöс вежысь, Комиссияса секретар да Комиссияса членъяс. Комиссияöн веськöдлысьыс кö абу, сiйöс вежö Комиссияöн веськöдлысьöс вежысь.

3. Комиссияса решениеяс примитсьöны заседаниеын участвуйтысь Комиссияса членъяслöн унджык гöлöс серти. Гöлöсуйтöм дырйи Комиссияса быд членлöн эм öти гöлöс. Сэк, кор гöлöсъясыс юксьöны öткодя, решайтан гöлöсыс лоö Комиссияöн веськöдлысьлöн.

Комиссиялысь удж, а сiдзжö объектъясöн водзö вылö  вöдитчöм кузя вöзйöмъяс оформитöны сёрнигижöдъясöн, кодъясöс  кырымалö Комиссияöн веськöдлысь.

4. Комиссиялöн заседаниеяс нуöдсьöны кварталнас öтчыдысь оз этшаджык.

5. Комиссия координируйтö объектъяс инвентаризуйтан да водзö вылö наöн вöдитчан юалöмъяс кузя Коми Республикаса министерствояслысь да олöмö пöртысь власьт  мукöд органлысь удж.

6. Комиссияса секретар веськöдö Комиссиялысь сёрнигижöдъяссö Коми Республикаса эмбур министерстволы да Коми Республикаса архитектура, стрöитчöм, коммунальнöй овмöс да энергетика министерстволы объектъясöн водзö вылö вöдитчöм кузя бöръя решение дасьтöм да примитöм могысь.

Вудж. Ануфриева, 4 513 пас

